
«Հայաստանի Հանրապետության կառավարությանն առընթեր Հայաստանի Հանրապետության ոստիկանության գործունեության ոլորտում 2013-2014 թվականների բարեփոխումների ծրագրին հավանություն տալու և ժամանակցույցը հաստատելու մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների 
	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը
	Կատարված փոփոխությունը

	
	
	
	

	ՀՀ ֆինանսների նախարարություն
3/401-4/10443-12
09.08.2012թ.
	1. Նախագծով նախատեսվում է ՀՀ ոստիկանության գործունեության ոլորտում 2012-2014 թվականներին իրականացնել մի շարք միջոցառումներ, որոնցից մի մասը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտության, մինչդեռ նշված նպատակների համար համապատասխան ֆինանսական միջոցներ նախատեսված չեն «Հայաստանի Հանրապետության 2012 թվականի պետական բյուջեի մասին» ՀՀ օրենքով և ՀՀ կառավարության 2012 թվականի հունիսի 14-ի «Հայաստանի Հանրապետության 2013-2015 թվականների պետական միջնաժամկետ ծախսերի ծրագիրը հաստատելու մասին» թիվ 740-Ն որոշմամբ: Միաժամանակ հարկ ենք համարում նշել, որ վերը նշված միջոցառումների վերաբերյալ բացակայում են հաշվարկներով հիմնավորված ֆինանսական գնահատականները:
Ելնելով վերը նշվածից, գտնում ենք անհրաժեշտ Նախագծի 3-րդ կետը հանել, ինչպես նաև Նախագծին կից հաստատվող թիվ 1 և 2 հավելվածները լրամշակել դրանցից հանելով ՀՀ պետական բյուջեից լրացուցիչ ֆինանսական միջոցներ պահանջող դրույթները և կետերը:
	1. Առաջարկությունն ընդունվել է:
	1. 1. Ծրագրից հանվել են ՀՀ պետական բյուջեից ֆինանսավորում պահանջող միջոցառումները:

	ՀՀ պաշտպանության նախարարություն
ՊՆ/510-1159

11.08.2012թ.
	 Նախագծի վերաբերյալ առարկություններ և առաջարկություներ չկան:
	
	

	Հայաստանի Հանրապետության

Էկոնոմիկայի նախարարություն

01/10.1.3/4088-12

14.08.2012թ. 
	1. Առաջարկվում է լրամշակել Հավելված 1-ով ներկայացված հայեցակարգը, որպեսզի այն իսկապես արտահայտի բարեփոխումների ծրագրի (Հավելված 2) հայեցակարգային հենքը: Մասնավորապես` նախատեսվում են այնպիսի համակարգային փոփոխություններ, ինչպիսիք են նոր համայնքային ոստիկանության մոդելի ներդրումը, նոր նախարարության ձևավորումը և այլն, որոնք հարկ է ներկայացնել հայեցակարգում` առնվազն քաղաքականության սկզբունքների և մոտեցումների մակարդակով:

2. Առաջարկվում է առավել ամբողջացնել բարեփոխումների ծրագրի նպատակը` հաշվի առնելով Հավելված 1-ի 4-րդ պարբերությամբ շարադրված թիրախները:

 
	1. Առաջարկությունն ընդունվել է:
2. Առաջարկությունն ընդունվել է:

 
	1. Հայեցակարգը լրամշակվել է:
2. Կատարվել են համապատասխան փոփոխություններ:

	Ազգային անվտանգության խորհրդի աշխատակազմ

ԱԽ-1/825

10.08.2012թ.
	Որոշման նախագծի վերաբերյալ առաջարկություններ և դիտողություներ չկան:
	
	

	ՀՀ ազգային անվտանգության ծառայության տնօրեն

11/497

14.08.2012թ.
	Որոշման նախագծի վերաբերյալ առաջարկություններ և դիտողություներ չկան:
	
	

	ՀՀ աշխատանքի և սոցիալական հարցերի նախարարություն

ԱԱ/99.4/5628-12
	 Նախագծի վերաբերյալ առարկություններ և առաջարկություներ չկան:
	
	

	ՀՀ կրթության և գիտության նախարարություն

01/10/8862.12

15.08.2012թ.
	1. Տեղեկացնում ենք, որ 2011 թվականի մարտի 31-ի ՀՀ կառավարության թիվ 332-Ն որոշմամբ հաստատվել է «Հայաստանի Հանրապետության կրթության որակավորումների ազգային շրջանակը», որով նախատեսվում է վերանայել ՀՀ բարձրագույն մասնագիտական կրթության մասնագիտությունների (կամ մասնագիտությունների խմբերի) և կրթական աստիճանների պետական կրթական չափորոշիչները: Հարկ է նշել, որ կրթության որակավորումների ազգային շրջանակը հիմնված է որակավորումների վերջնարդյունքների (բնութագրիչների) վրա, այն է` գիտելիք, հմտություն, կարողություն:Ելնելով վերոգրյալից առաջարկվում է Ոստիկանության գործունեության ոլորտում 2012-2014 թվականների բարեփոխումների ծրագրի նախագծի 44 կետի «2. Միջոցառման անվանումը» սյունակը լրացնել «Ոստիկանական գործ» մասնագիտության «Ոստիկանության բակալավր» որակավորման բնութագրերը մշակել և հաստատման ներկայացնել մինչև 2013թ. 4-րդ եռամսյակը, իսկ «Ոստիկանության գործ» մասնագիտության պետական կրթական չափորոշչի ժամկետը երկարաձգել մինչև 2014թ. 4-րդ եռամսյակը:
	1. Ծրագրի լրամաշակման արդյունքում նշված միջոցառումները հանվել են:
	

	ՀՀ ԿԱ պետական եկամուտների կոմիտե
02/3-1/8594-12

14.08.2012թ.
	1. Որոշմամբ հաստատվող բարեփոխումների ծրագրի (այսուհետ` ծրագրի) 8-րդ, 10-րդ, 11-րդ, 22-րդ, 23-րդ, 40-րդ և 41-րդ կետում նշված միջոցառումների մասով առաջարկում եմ որպես համակտարող նախատեսել նաև ՀՀ ԿԱ պետական եկամուտների կոմիտեին` հաշվի առնելով կոմիտեի գործառույթներին նշված միջոցառումների առնչվելը:
2. Ծրագրի 52-րդ կետի մասով կարևորվում է ՀՀ ֆինանսների նախարարության դիրքորոշումը` տեղական բյուջեների եկամուտների կրճատման առումով:
	1. Առաջարկությունն ընդունվել է:
2. Առաջարկությունն ընդունվել է:
	1. Կատարվել են համապատասխան լրացումներ:
2.Ծրագրից հանվել է 52-րդ կետով նախատեսված միջոցառումը:

	ՀՀ արտակարգ իրավիճակների նախարարություն
	1. Առաջարկվում է ՀՀ կառավարության որոշման նախագծի 2-րդ կետով հաստատվող ծրագրի «32.1 Իրավապահ մարմինների և շահագրգիռ այլ գերատեսչությունների տվյալների բազաները մեկ միջավայրում ինտեգրում, միասնական տեղեկատվական համակարգի ստեղծում» և «32.2. Անհրաժշետ տեխնիկական միջոցների ձեռքբերում, տեղադրում և կարգաբերում: Միասնական տեղեկատվական համակարգի ծրագրային ապահովման ստեղծում, ներդրում և շահագործում» կետերի  «Կատարող» սյունակը լրացնել  «Հայաստանի Հանրապետության արտակարգ իրավիճակների նախարարություն» բառերով:
	1. Առաջարկությունն ընդունվել է:
	1. Կատարվել են համապատասխան լրացումներ:



	ՀՀ դատական դեպարտամենտ
ԴԴ1-Ն-3747

18.08.2012թ.
	Որոշման նախագծի վերաբերյալ դիտողություններ և առաջարկություններ չկան:
	
	

	ՀՀ կենտրոնական բանկ

15.1-06/000771-12

21.08.2012թ.
	1. Որպես Ծրագրի 10-րդ (ներկայիս 9-րդ կետ) և 23-րդ (23-րդ կետը հանվել է) կետերով նկարագրված միջոցառումների համակատարող նախատեսված է Հայաստանի Հանրապետության կենտրոնական բանկը: Սակայն նշված կետերով նախատեսված միջոցառումների անվանումից, ինչպես նաև նաև ներկայացված Ծրագրի հայեցակարգից, հստակ չի երևում նկարագրված բարեփոխումների էությունը և նպատակը: Կարծում ենք, փաստաթղթի նշանակության ընդգծման տեսանկյունից նպատակահարմար է առավել հստակեցնել ամրագրված միջոցառումների էությունն ու նպատակը:

2. 10-րդ (ներկայիս 9-րդ կետ)  կետով նախատեսված միջոցառման էությունն ու նպատակը հստակեցնելու պարագայում միայն հնարավոր կլինի դրա իրականացման գործընթացում Հայաստանի Հանրապետության կենտրոնական բանկի մասնակցության և այդ միջոցառման իրականացման համար սահմանված ժակմետի վերաբերյալ դիրքորոշում ներկայացնելը:
	1. Առաջարկությունն ընդունվել է: 
2. Առաջարկությունն ընդունվել է:
	1. Նախագիծը լրամշակվել է:
2. Նախագիծը լրամշակվել է:

	ՀՀ գլխավոր դատախազություն

20/10-412-12

05.09.2012թ.
	Առաջարկվում է «ՀՀ ԿԱ ՀՀ ոստիկանության գործունեության ոլորտում 2012-2014 թթ. բարեփոխումների ծրագրի հայեցակարգին հավանություն տալու մասին» ՀՀ կառավարության որոշման նախագծի թիվ 2 հավելվածի 5-րդ (ներկայիս 4-րդ կետ)  կետի «միջոցառման անվանումը» սյունակում «ներքին աուդիտ վարչություն» բառերից հետո ավելացնել «փորձաքրեագիտական վարչություն» բառերը:
	1. Առաջարկությունը չի ընդունվել, քանի որ ՀՀ ոստիկանության Փորձաքրեագիտական վարչությունը հանդիսանում է օպերատիվ գործառույթներ իրականացնող ծառայություն: Բացի այդ, ծրագրի լրամաշակման արդյունքում տվյալ կետով նախատեսված միջոցառումը խմբագրվել է և ստորաբաժանումների անունները հանվել են:
	

	ՀՀ տարածքային կառավարման նախարարություն
«Ազգային արխիվ»

1-6/190

10.09.2012թ.
	1, Առաջարկվում է Ծրագրի 3.1 կետում «ինֆորմացիոն» բառը փոխարինել «տեղեկատվական» բառով:

2. 31.1 միջոցառումը շարադրել հետևյալ խմբագրությամբ. «Արխիվային փաստաթղթերի թվայնացման և թվայնացված տեղեկության պահպանման համար անհրաժեշտ տեխնիկական միջոցառումների ձեռքբերում».

3. 32.2 միջոցառումը շարադրել հետևյալ խմբագրությամբ. «Տեղեկատվական կենտրոնի արխիվային փաստաթղթերի էլեկտրոնային շտեմարանի աշխատանքի ծրագրի ապահովում».

4. 31.3 միջոցառումը շարադրել հետևյալ խմբագրությամբ. «Տեղեկատվական կենտրոնի արխիվային փաստաթղթերի թվայնացում և թվայնացված տեղեկության ինդեքսավորում լրացուցիչ տեղեկության մուտքագրում»:
	1. Առաջարկությունը չի ընդունվել, քանի որ ՀՀ կառավարության 2002 թվականի դեկտեմբերի 19-ի թիվ 2069-ՆԳ որոշման համաձայն` ՀՀ ԿԱ ՀՀ ոստիկանության կառուցվածքում գործող ստորաբաժանման անվանումն է «Ինֆորմացիոն կենտրոն»:

2. Առաջարկությունն ընդունվել է մասամբ. «տեխնիկական միջոցառումների» բառերի փոխարեն շարադրվել են «տեխնիկական միջոցներ» բառերը:

3. Առաջարկությունն ընդունվել է:

4. Առաջարկությունն ընդունվել է` բացառությամբ «Տեղեկատվական» բառի, որի փոխարեն շարադրվել է «Ինֆորմացիոն» բառը:


	2. Կատարվել է համապատասխան փոփոխություն:

3. Կատարվել է համապատասխան փոփոխություն:

4. Կատարվել է համապատասխան փոփոխություն:

	ՀՀ փաստաբանների պալատ
1/563

04.09.2012թ.
	1. Ծրագրի 13-րդ կետի հետ կապված ցանկանում ենք նշել այն հանգամանքը, որ գործող օրենսդրությամբ նախատեսված իրավական կարգավորման պարագայում պետական, ինչպես նաև` տեղական իրնքնակառավարման մարմինները զրկված չեն իրենց աշխատակիցների միջոցով դատական ներկայացուցչություն իրականացնելու հնարավորությունից: Մասնավորապես` ՀՀ քաղաքացիական դատավարության օրենսգրքի 37-րդ հոդվածը պետական մարմիններին օժտել է պետության գույքային շահերի պաշտպանության հայցով դատարան դիմելու իրավունքով: ՀՀ քրեական դատավարության օրենսգրքի 20-րդ գլուխը նախատեսում է քրեական դատավարության շրջանակներում քաղաքացիական հայց ներկայացնելու հետ կապված հարաբերությունները կանոնակարգող նորմեր, որոնք դատախազին քաղաքացիական հայց հարուցելու և հարուցված քաղաքացիական հայցը պաշտպանելու իրավունք է վերապահում այն դեպքում, երբ խախտվել են պատության գույքային շահերը:
«Փաստաբանության մասին» ՀՀ օրենքի 5-րդ հոդվածի 3-րդ մասի նորմի հետ կապված անհրաժեշտ է պարզաբանել, որ վերոնշյալ իրավական կարգավորումը վերաբերում է բացառապես ծառայությունների մատուցման ոլորտին, մինչդեռ` պետական մարմինի աշխատակիցը դատական ներկայացուցչության առումով ծառայություն մատուցող սուբյեկտ չէ, քանի որ գտնվում է աշխատանքային հարաբերությունների մեջ` իր գործատուի հանդեպ:
	1. Առաջարկությունն ընդունվել է:
	1. Նշված միջոցառումը հանվել է ծրագրից:

	ՀՀ արդարադատության նախարարություն

01/6725-12
29.10.2012թ.
	1. Որոշման նախագծի /այսուհետ` նախագիծ/ վերնագիրը բարեփոխումների ծրագրի հայեցակարգին հավանություն տալու մասին է, մինչդեռ նախագծի 2-րդ կետով հաստատվում է բարեփոխումների ծրագիրը: Այս առումով անհրաժեշտ է խմբագրել նախագծի վերնագիրը` նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջները:
2.Նախագծի 2-րդ կետն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի 1-ին մասի պահանջները:
3.Նախագծով հաստատվող հավելված N 1-ի աջ անկյունից անհրաժեշտ է հանել «Ն» տառը` նկատի ունենալով, որ նախագիծն իր բնույթով անհատական իրավական ակտ է` համաձայն «Իրավական ակտերի մասին» Հայաստանի Հանրապետության օրենքի 2-րդ հոդվածի 5-րդ մասի պահանջների:

Նույն դիտողությունը վերաբերում է Հավելված N 2-ին:
4.Նախագծով հաստատվող Հավելված N 2-ի /այսուհետ` Հավելված N 2/ 4-րդ կետի «Միջոցառման անվանումը» սյունակում անհրաժեշտ է հստակեցնել, թե ինչ իրավական ակտով պետք է սահմանվեն քաղաքացիական հատուկ ծառայողների աշխատանքային կարգապահության ներքին կանոնները:
5.Հավելված N 2-ում «Քաղաքացիական ծառայության խորհուրդ», «ՀՀ Կենտրոնական բանկ», «հասարակական կազմակերպություններ», «Միջազգային հասարակական կազմակերպություն», «Կապի ծառայություն մատուցող օպերատորներ», «ՀՀ դատական դեպարտամենտ», «ՀՀ ազգային արխիվ» բառերից հետո անհրաժեշտ է լրացնել «համաձայնությամբ» բառը` նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները:
	   1. Առաջարկությունն ընդունվել է:
2. Առաջարկությունն ընդունվել է:

3. Առաջարկությունն ընդունվել է:
4. Առաջարկությունն ընդունվել է:
   5. Առաջարկությունն ընդունվել է:
	1. Նախագծի վերնագրում կատարվել է համապատասխան փոփոխություն:
2.Կատարվել է համապատասխան փոփոխություն:
3.Կատարվել է համապատասխան փոփոխություն:
4.Նախագծի լրամշակումից հետո ծրագրից կետը հանվել է:
5.Կատարվել է համապատասխան փոփոխություն:

	ՀՀ Նախագահի աշխատակազմ

Ղ-2299

24.12.2012թ.
	1. Առաջարկվում է «Հայաստանի Հանրապետության կառավարությանն առընթեր Հայաստանի Հանրապետության ոստիկանության գործունեության ոլորտում 2012-2014 թվականների բարեփոխումների ծրագրի հայեցակարգին հավանություն տալու և ծրագիրը հաստատելու մասին» Հայաստանի Հանրապետության կառավարության որոշման նախագծում «2012» թվերը փոխարինել «2013» թվերով: 
	1. Առաջարկությունն ընդունվել է:
	1. ՀՀ կառավարության որոշման նախագծում «2012» թվերը փոխարինվել են «2013» թվերով:


ՀՀ    ՈՍՏԻԿԱՆՈՒԹՅՈՒՆ

